Nizami Rayon İcra Hakimiyyəti başçısının 2016-cı ilin sosial-iqtisadi inkişafının yekunlarına və qarşıda duran vəzifələrə həsr olunmuş

HESABATI

Azərbaycan Respublikasının Prezidenti cənab İlham Əliyevin sədrliyi ilə yanvar ayının 10-da Nazirlər Kabinetinin 2016-cı ilin sosial-iqtisadi inkişafının yekunlarına və qarşıda duran vəzifələrə həsr olunmuş iclası keçirilmişdir.  
Giriş nitqində 2016-cı ildə dünyada və yaşadığımız regionda təhlükələrin, risklərin, təhdidlərin artdığını, qanlı münaqişələrin, müharibələrin davam etdiyini, yeni münaqişə ocaqlarının yarandığını, yaşadığımız bölgədə sabitliyin pozulduğunu və iqtisadi inkişafla bağlı vəziyyətin ağırlaşdığını söyləyən dövlət başçısı, bütün bunlara baxmayaraq, Azərbaycanın 2016-cı ildə də öz inamlı inkişafını davam etdirdiyini, ölkəmizdə təhlükəsizlik tədbirlərinin təmin olunduğunu, xalqımızın sülh, əmin-amanlıq şəraitində yaşadığını vurğuladı.

Cənab Prezident 2016-cı ildə ölkə qarşısında duran bütün əsas vəzifələrin təmin edildiyini, iqtisadi sahədə önəmli addımlar atıldığını, qeyri-neft sənaye istehsalının 5 faiz, kənd təsərrüfatının 2,6 faiz artdığını bildirdi. Həmçinin  gəlirlərin 3-4 dəfə aşağı düşməsinə baxmayaraq, xarici sərmayənin 8 milyard dollar, daxili sərmayənin isə 3,7 milyard dollar olduğunu, neftin qiymətinin kəskin şəkildə aşağı düşməsinə baxmayaraq, valyuta ehtiyatlarının, xüsusilə Neft Fondunun ehtiyatlarının qorunduğunu diqqətə çatdırdı. 

2016-cı ildə ölkəmizdə 100 mindən çox daimi iş yeri açıldığını, əmək haqqının 7 faiz, pensiyaların 8 faiz artdığını söyləyən dövlət başçısı, 2017-ci ildə də bu istiqamətdə müsbət dinamika olacağını bildirdi.


Görülən işlərin dünyanın aparıcı, mötəbər beynəlxalq iqtisadi və maliyyə qurumları tərəfindən də yüksək qiymətləndirildiyini qeyd edən ölkə başçısı Dünya Bankının “Doing Business” hesabatında ölkəmizin 65-ci yerdə olduğunu, dünyanın aparıcı iqtisadi beynəlxalq forumunun - Davos Ümumdünya İqtisadi Forumunun hesablamalarına görə, Azərbaycan iqtisadiyyatının dünya miqyasında rəqabətqabiliyyətliliyinə görə 3 pillə irəliləyərək 40-cı pillədən 37-ci pilləyə qalxdığını, həmçinin MDB məkanında yenə də birinciliyi saxladığını vurğuladı.

Cənab Prezident sosial infrastruktur layihələrinin icra edildiyini qeyd edərək, hesabat ilində 29 yeni məktəb tikildiyini, 485 məktəbin təmir edildiyini, 41 xəstəxana tikildiyini və ya təmir edildiyini, məcburi köçkünlərin problemlərinin həlli üçün yeni qəsəbələr salındığını və 2017-ci ildə də bu prosesin davam edəcəyini söylədi.

2016-cı ildə ictimai xidmətlər sahəsində işlərin uğurla getdiyini vurğulayan cənab İlham Əliyev “ASAN xidmət” mərkəzlərinin sayının 11-ə çatdığını, son illər ərzində 13 milyon müraciət olunduğunu, “ASAN xidmət”in öz funksiyalarını genişləndirərək “ASAN Kommunal”, “ASAN Qatar” və “ASAN Viza” təşəbbüslərinin irəli sürüldüyünü diqqətə çatdırdı.

2016-cı ildə ölkəmizə gələn turistlərin sayının 11 faiz artdığını, keçən il ölkəmizdə 35 mehmanxana tikildiyini,  25 mehmanxananın isə tikintisinin davam etdiyini söylədi. 

Ölkə başçısı keçən il beynəlxalq əlaqələrimizin daha da genişləndiyini, ölkəmizə  20-yə yaxın dövlət və hökumət başçısının rəsmi və işgüzar səfər etdiyini, o cümlədən Roma Papasının Azərbaycana səfərini qeyd etdi. BMT-nin Sivilizasiyalar Alyansının VII Qlobal Forumunun və Ənənəvi Bakı Beynəlxalq Humanitar Forumunun çox uğurla keçdiyini, İslam Əməkdaşlıq Təşkilatı Zirvə görüşündə Ermənistan-Azərbaycan, Dağlıq Qarabağ münaqişəsi və aprel ayında Azərbaycana Ermənistan tərəfindən edilən təcavüzlə bağlı kontakt qrupu yaradıldığını və bu qrupun artıq fəaliyyətə başladığını, son illər ərzində fəaliyyətimiz nəticəsində Qoşulmama Hərəkatının Dağlıq Qarabağ münaqişəsinin Azərbaycanın ərazi bütövlüyü çərçivəsində həll olunması ilə bağlı qətnamələr qəbul etdiyini nəzərə çatdırdı. 

2016-cı ilin Dağlıq Qarabağ münaqişəsinin həlli ilə bağlı çox önəmli il olduğunu  qeyd edən cənab Prezident bildirdi ki, ölkəmizin ərazi bütövlüyü bərpa edilməli və bütün işğalçı qüvvələr torpaqlarımızdan çıxarılmalı, BMT Təhlükəsizlik Şurasının dörd qətnaməsi icra edilməlidir. 2016-cı ilin aprel ayında Azərbaycan Ordusunun işğalçılara çox ciddi zərbələr vurduğunu, növbəti erməni hərbi təxribatına cavab olaraq, Azərbaycan Ordusunun əks-hücum əməliyyatı keçirdiyini və minlərlə hektar torpağın işğaldan azad etdiyini və  bunun şanlı tarixi qələbəmiz olduğunu vurğuladı.

Ölkə başçısı keçən il enerji siyasətimizin təkmilləşdirilməsi istiqamətində növbəti addımlar atıldığını, “Cənub” qaz dəhlizinin icrasının uğurla davam etdirildiyini, “Şahdəniz-2” layihəsinin icrası ilə bağlı işlərin 90 faizinin artıq tamamlandığını və gələn il tamamilə başa çatacağını, TANAP layihəsinin böyük hissəsinin icra edildiyini qeyd etdi.

Nəqliyyat sektorunda da önəmli hadisələr baş verdiyini, xüsusilə Şimal-Cənub dəhlizinin yaradılması istiqamətində çox ciddi addımlar atıldığını söyləyən cənab Prezident, dəmir yolunun İran sərhədinə qədər çatdırıldığını, Astaraçay üzərində körpünün tikilərək istifadəyə verildiyini, Azərbaycanın Şimal-Cənub dəhlizi ilə bağlı öz üzərinə düşən vəzifəni yerinə yetirdiyini bildirdi.

Dövlət başçısı 2016-cı ildə idmançılarımızın Rio Olimpiya Oyunlarında on səkkiz medal qazandığını və medalların sayına görə Azərbaycanın dünya miqyasında 14-cü, Avropada 7-ci, keçmiş sovet respublikaları arasında Rusiyadan sonra 2-ci və müsəlman aləmində birinci olduğunu diqqətə çatdırdı.

Keçən il şəffaf, ədalətli, azad şəkildə keçirilən referendumda Azərbaycan xalqının bir daha öz iradəsini ifadə etdiyini, aparılan siyasətin xalq tərəfindən dəstəkləndiyini söylədi.


Cənab İlham Əliyev yekun nitqində ölkəmizin 2017-ci ildə də uğurla inkişaf edəcəyini əminliklə bildirmiş, bütün sosial proqramların icra ediləcəyini və iqtisadi inkişafla bağlı çox önəmli addımlar atılacağını nəzərə çatdırmışdır.
2016-cı ildə dünya bazarlarında neftin qiymətinin aşağı düşməsi və bundan irəli gələn dövlət investisiyalarının azalması nəticəsində ümumi daxili məhsulun həcminin azaldığını qeyd edən dövlət başçısı ən çox tənəzzülün inşaat sektorunda müşahidə olunduğunu, il ərzində görülmüş tədbirlər nəticəsində həmin sektorunun canlandırılması istiqamətində önəmli addımlar atıldığını və 2017-ci ildə də bu istiqamətdə lazımi tədbirlər görüləcəyini söylədi.

Keçən ilin sonunda Yasamal rayonunda Mənzil İnşaatı Dövlət Agentliyinin birinci layihəsinə start verildiyini bildirən ölkə başçısı, layihə çərçivəsində yeni bir şəhərcik yaradılacağını, hündürmərtəbəli 29 yaşayış binasının tikintisinin nəzərdə tutulduğunu, məktəb, uşaq bağçası tikiləcəyini, infrastruktur yaradılacağını, yollar çəkiləcəyini, iki minə yaxın mənzil tikiləcəyini və güzəştli şərtlərlə vətəndaşlara, xüsusilə maddi imkanları məhdud olan ailələrə uzunmüddətli kreditlə veriləcəyini diqqətə çatdırdı. Bununla yanaşı, Bakı şəhərində köhnəlmiş mənzil fondunun aradan qaldırılması və yerində müasir binaların tikintisi prosesinə də start verildiyini, “Ağ şəhər” layihəsinin icrasının davam etdiyini, layihənin bir hissəsinin icra edildiyini, növbəti mərhələdə isə “Ağ şəhər” ərazisində əlavə 60 yaşayış binası da tikiləcəyini qeyd etdi.

Keçən il bank sektorunun sağlamlaşdırılması istiqamətində önəmli addımlar atıldığını, nəzarətin gücləndirildiyini, şəffaflıqla bağlı tədbirlər, cəza və inzibati tədbirlər görüldüyünü, kənd təsərrüfatının inkişaf etdiyini, qeyri-neft sənaye istehsalının artdığını, yeni sənaye zonaları, turizm infrastrukturu yaradıldığını, ölkədə qazlaşdırılmanın səviyyəsinin 92 faizə çatdığını, kənd yollarının tikintisi və içməli su layihələrinin uğurla icra olunduğunu qeyd edən cənab Prezident bildirdi ki, bu il Azərbaycanda makroiqtisadi sabitlik təmin edilməli, inflyasiya birrəqəmli olmalı, sənaye potensialının inkişafı ilə bağlı ciddi addımlar atılmalı, hərbi potensialın gücləndirilməsi üçün əlavə tədbirlər görülməli, sosial infrastrukturun yaradılması, ekoloji tədbirlərin aparılması davam etdirilməlidir.

“Multikulturalizm ili”nin uğurla başa çatdığını diqqətə çatdıran cənab İlham Əliyev bu il Azərbaycanda IV İslam Həmrəyliyi Oyunları keçiriləcəyini və bu Oyunları keçirməklə bir daha gücümüzü, imkanlarımızı göstərəcəyimizi, dini dəyərlərimizə sadiqliyimizi nümayiş etdirəcəyimizi vurğuladı.

Yekun nitqinin sonunda cənab Prezident 2017-ci ili Azərbaycanda “İslam Həmrəyliyi İli” elan etdi.

Ölkə iqtisadiyyatının dinamik inkişaf tempinin saxlanılmasında Nizami rayonunun da öz yeri və payı vardır. 

04 may 2016-cı il tarixində Azərbaycan Respublikasının Prezidenti cənab İlham Əliyev Mikayıl Əliyev küçəsində aparılan yenidənqurma işləri ilə, 8-ci Kilometr qəsəbəsindəki Heydər bağında yenidənqurmadan sonra yaradılan şəraitlə tanış olmuş, Q.Qarayev prospekti ilə C.Naxçıvanski küçələrinin kəsişməsində inşa olunan çoxmərtəbəli avtomobil dayanacağının istifadəyə verilməsi mərasimində iştirak etmişdir. 

Dövlət başçısı 06 sentyabr 2016-cı il tarixində 109 və 229 nömrəli tam orta məktəblərdə əsaslı təmirdən sonra yaradılan şəraitlə tanış olmuş, 14 sentyabr 2016-cı il tarixində 12 və 32 nömrəli tam orta məktəblərdə yeni tikilmiş tədris korpuslarının açılışında, 19 sentyabr 2016-cı il tarixində isə Heydər Əliyev adına Bakı Neft Emalı zavodunun yenidənqurulması layihəsi çərçivəsində yeni bitum istehsalı qurğusunun təməlqoyma mərasimində iştirak etmişdir.

2016-cı ilin yanvar-dekabr aylarında rayonda fəaliyyət göstərən müəssisələr tərəfindən 418,4 milyon manat dəyərində sənaye məhsulu istehsal edilmiş və xidmətlər göstərilmişdir ki, bu da ötən ilin müvafiq dövrünə nisbətən 5,5 faiz çoxdur. Sənayedə istehsalın 22,8 faizi qeyri-dövlət sektoruna aid olmuş, dövlət sektorunda isə 323 milyon manatlıq və ya ümumi istehsalın 77,2 faizi qədər məhsul istehsal edilmiş və xidmətlər göstərilmişdir.

2016-cı ilin 12 ayı ərzində ixrac olunmuş malların dəyəri 1,6 milyon manat təşkil etmişdir.

Hesabat dövründə öz gücləri ilə yerinə yetirilən podrat işlərinin həcmi 460,3 milyon manat olmuşdur ki, bu da ötən ilin müvafiq dövrünə nisbətən 12,5 faiz çoxdur.

12 ay ərzində rayonda iqtisadiyyatın və sosial sahələrin inkişafı üçün bütün maliyyə mənbələri hesabına əsas kapitala 103,2 milyon manat həcmində investisiya yönəldilmişdir. İstifadə edilmiş investisiyaların 33,0 milyon manatı və ya 32 faizi tikinti-quraşdırma işlərinə sərf edilmişdir. 

2016-cı ilin yanvar-dekabr aylarında pərakəndə ticarət dövriyyəsinin həcmi 8,4 faiz artaraq 2476,5 milyon manat, əhaliyə göstərilən pullu xidmətlərin həcmi isə 0,3 faiz artaraq 252,3 milyon manat olmuşdur. Ümumi ticarət dövriyyəsinin 16,0 faizi ticarət fəaliyyəti ilə məşğul olan hüquqi şəxslərin, 48,5 faizi fiziki şəxslərin, 35,5 faizi yarmarka və kənd təsərrüfatı məhsulları bazarlarının payına düşür. İlin əvvəlindən özəl müəssisələrin fəaliyyət dairəsi daha çox genişlənmiş və rayon əhalisinin ərzaq və qeyri-ərzaq mallarına olan tələbatının ödənilməsində onlar müstəsna rol oynamışlar.  

Hesabat dövründə rabitə sahəsində 327,4 milyon manat dəyərində (ötən ilin müvafiq dövrünə nisbətən 1,5 faiz az), nəqliyyat sahəsində isə 152,6 milyon manat dəyərində (ötən ilin müvafiq dövrünə nisbətən 29,3 faiz çox) xidmətlər göstərilmişdir.

Yanvar-dekabr aylarında rayonda 1798 yeni iş yeri açılmışdır ki, ondan 221-i yeni açılmış, 200-ü mövcud müəssisə və təşkilatlara, 96-sı fəaliyyətini bərpa etmiş müəssisələrə, 1281-i isə fiziki şəxslərə aiddir.

Ümumilikdə 2003-cü ildən bu günə rayonda 31885 yeni iş yeri açılmışdır ki, onun da 31788-i daimi iş yerləridir.

2016-cı ilin yanvar-dekabr aylarında orta aylıq əmək haqqı 604,8 manat təşkil etmişdir ki, bu da ötən ilin müvafiq dövrünə nisbətən 11,7 faiz çoxdur. 

2016-cı ilin 12 ayı ərzində Dövlət Sosial Müdafiə Fondunun Nizami rayon şöbəsi tərəfindən sahibkarlıq fəaliyyəti ilə məşğul olan fiziki şəxslərdən 3076,8 min manat vəsait toplanmışdır. Ötən dövr ərzində 4073 fiziki şəxs qeydə alınmış və onların sayı 22169 olmuşdur. 

Rayon üzrə əmək pensiyaçılarının ümumi sayı 25762 nəfər olmuş, 2016-cı ildə 1274 nəfərə yeni pensiya təyinatı aparılmışdır.

Rayon üzrə orta pensiyanın məbləği 206,6 manat təşkil etmişdir. 

2016-cı ilin 12 ayında 5506 nəfər sosial müavinət almışdır. Sağlamlıq imkanları məhdud olan 18 yaşadək əlillərin ümumi sayı 613 nəfər omaqla 81 nəfərə yeni təyinat aparılmışdır. Ünvanlı sosial yardım alan ailələrin sayı 1572 nəfər təşkil etmişdir ki, onlardan da 2016-cı il ərzində 455 ailəyə ünvanlı sosial yardım təyin edilmiş, hər bir ailə üzrə orta aylıq məbləğ 150 manat olmuşdur. 

İqtisadiyyatda müşahidə edilən sabit artım tempi ölkənin sosialyönümlü inkişafını təmin etmiş, əhalinin həyat səviyyəsinin yüksəldilməsi, yeni iş yerlərinin açılması və məşğulluğun artırılması üçün əlverişli şərait yaratmışdır. 

2016-cı ilin 12 ayında Nizami Rayon Məşğulluq Mərkəzində işaxtaran kimi 5221 nəfər qeydiyyata götürülmüşdür ki, bunların 2204 nəfəri qadın, 384 nəfəri isə qaçqın və məcburi köçkünlərdir. Hesabat dövründə mərkəzə müraciət edənlərdən 905 nəfəri münasib işlə təmin edilmişdir. Onlardan 515 nəfəri dövlət müəssisələrinin, 375 nəfəri qeyri-dövlət müəssisələrinin, 11 nəfəri isə fiziki şəxslərin payına düşür. Yanvar-dekabr aylarında keçirilmiş 5 Əmək Yarmarkasında əlavə olaraq 6 nəfər işlə təmin olunmuşdur.

Fəaliyyətdə olan müəssisələr tərəfindən Mərkəzə 2627 boş iş yeri təqdim edilmişdir.  

Ötən dövrdə 379 nəfərə işsizlik statusu verilmiş, 396 nəfərə işsizlik müavinəti təyin olunmuşdur. Hesabat dövründə işsizlik müavinəti alanlardan 5 nəfəri öz məşğulluğunu təmin etmişdir.

2016-cı ildə ictimai-siyasi və humanitar sahələr üzrə bir sıra işlər həyata keçirilmişdir. 

İl ərzində 20 Yanvar faciəsinin iyirmi altıncı ildönümü münasibətilə 129 №-li orta məktəbdə “Qərənfil yağışı” adlı ümumrayon tədbiri keçirilmiş, həmçinin “Komfort” restoranında 20 Yanvar şəhid və əlil ailələrinin iştirakı ilə ehsan süfrəsi açılmış, onlara maddi yardım verilmişdir. 

 Xocalı soyqırımının iyirmi dördüncü ildönümü  ilə də bağlı tədbirlər təşkil edilmişdir. 70 №-li məktəb-liseydə “Həqiqətin şahidləri” sənədli filminin təqdimatı və 201 №-li orta məktəbdə “Xocalı – xalqımızın faciəsi: unutmayaq, unutdurmayaq” adlı ümumrayon tədbiri keçirilmiş, “Xudafərin” istirahət mərkəzində rayonda məskunlaşmış 31 Xocalı məcburi köçkün ailəsinin iştirakı ilə şəhidlərin xatirəsinə ehsan süfrəsi açılmış, Rayon İcra Hakimiyyəti tərəfindən həmin ailələrə yardım edilmişdir.

Rayonda Novruz bayramına hazırlıqla əlaqədar 12-13 mart 2016-cı il tarixlərində iməciliklər keçirilmiş, abadlıq, sanitar-təmizlik işləri görülmüş, müxtəlif ünvanlarda 700-dən çox ağac əkilmiş, mart ayının 11-dən 18-dək rayonun bütün təlim-tərbiyə və mədəniyyət müəssisələrində şeir, rəsm, milli rəqs, xonça və səməni müsabiqələri keçirilmiş, Novruzun gəlişinə həsr olunmuş bayram tədbirləri təşkil olunmuşdur.

Mart ayının 15-də “İlaxır çərşənbə” günü münasibətilə  rayon ərazisində dörd müxtəlif ünvanda sakinlər üçün bayram şənlikləri, martın 17-də isə Heydər bağı park-bulvarda Rayon İcra Hakimiyyəti tərəfindən geniş ictimaiyyət nümayəndələrinin, millət vəkilləri və fəxri qonaqların, habelə idarə, təşkilat və müəssisə kollektivlərinin iştirakı ilə ümumrayon bayram şənliyi təşkil edilmişdir. 

17-18 mart tarixlərində 1575 aztəminatlı şəhid, əlil və müharibə veteranları ailələrinə, məcburi köçkünlərə, tənha və kimsəsiz qocalara ərzaq yardımı edilmiş, 1100 uşaq Novruz şənliklərinə göndərilmişdir.
 

2016-cı ildə xalqımızın ümummilli lideri Heydər Əliyevin anadan olmasının 93-cü ildönümü münasibətilə  rayon üzrə hazırlanmış tədbirlər planına əsasən “Start” İdman-Sağlamlıq Kompleksində bədii gimnastika, üzgüçülük, basketbol və karate, 238 nömrəli məktəbdə  voleybol yarışı və breyn-rinq oyunu, 12 nömrəli məktəbdə həndbol və şahmat,  Heydər Əliyev adına Bakı Neft Emalı zavodunun stadionunda mini futbol yarışları, həmçinin rəsm və bədii qiraət müsabiqələri keçirilmişdir.

62 nömrəli məktəb-liseydə “Heydər Əliyev və Azərbaycan: möhtəşəm inkişaf erasına doğru” adlı ümumrayon tədbiri təşkil olunmuş, tədbirlər planına uyğun olaraq keçirilmiş idman yarışlarının və müsabiqələrin qalibləri mükafatlandırılmışdır.

Eyni zamanda, 10 may tarixində rayonda müxtəlif ünvanlarda iməciliklər keçirilmiş, 2500 yeni ağac əkilmiş, istirahət parklarında və yaşıllıq sahələrində təmizlik işləri aparılmış, ağaclara aqrotexniki qulluq göstərilmişdir. 

Göstərilən müddətdə yeniyetmə-gənclərin vətənpərvərlik tərbiyəsinin daha da gücləndirilməsi, onların dini radikalizm və ekstremizm təsirlərindən qorunması,  habelə sağlam həyat tərzinin təbliği sahəsində də bir sıra işlər görülmüşdür. Belə ki, müvafiq illik iş və tədbirlər planlarına əsasən 2 Fevral Gənclər Günü münasibətilə C.Naxçıvanski adına Hərbi Liseyin kursantları ilə görüş və bayram konserti təşkil olunmuş, Azərbaycan Elmlər Akademiyası A.A.Bakıxanov adına Tarix İnstitutu ilə birgə “Tarixi şəxsiyyətlərimizə sahib çıxaq” layihəsi çərçivəsində 272 №-li tam orta məktəbdə “Vətən qeyrətli qadın hökmdarımız – Tomris” və 201 nömrəli tam orta məktəbdə "Azərbaycan Səfəvi hökmdarı – I Şah Abbas” mövzularında elmi-praktik konfranslar, "Gənclərin Tənhalara Dayaq" İctimai Birliyi ilə birgə “Gənclərin Qarabağ müharibəsi veteranları və şəhid ailələri üzvləri ilə görüşlərinin təşkili” layihəsi çərçivəsində rayon məktəbliləri arasında “Şəhidlər ölməz, Vətən bölünməz” mövzusunda inşa yazı müsabiqəsi, “Təhsilin İnnovativ İnkişaf Mərkəzi” İctimai Birliyi ilə birgə “Uşaq və yeniyetmələrə Azərbaycançılıq hisslərinin təşviqi” layihəsi çərçivəsində “Tariximiz-qan yaddaşımızdır” adlı tədbir, 129 nömrəli tam orta məktəbdə işğal olunmuş rayonlarımızın anım günləri ilə bağlı “O yurdlar bizləri gözləyir” adlı tədbir və 12 №-li tam orta məktəbdə şəhid Tahirli Natiq Namiq oğlunun doğum günü ilə əlaqədar xatirə mərasimi keçirilmişdir.
 Şagirdlərin hərbi-vətənpərvərlik tərbiyəsində müstəsna rol oynayan “Şahin” hərbi idman oyununun bütün orta məktəblərdə təşkilinə xüsusi diqqət yetirilmişdir.  Hərbi idman oyununun rayon mərhələsinin qalibi olmuş 32 nömrəli məktəbin komandasına “N” saylı hərbi hissədə məşq etmələri üçün bütün lazımi şərait yaradılmış, onlara hərtərəfli dəstək göstərilmişdir. 
Səfərbərlik və Hərbi Xidmətə Çağırış üzrə Dövlət Xidməti ilə birgə Rayon İcra Hakimiyyətində ictimaiyyətin, eləcə də yuxarı sinif şagirdlərinin iştirakı ilə “Vətənin müdafiəsinə hazıram” və Nizami Mədəniyyət Mərkəzi ilə birgə 227 nömrəli tam orta məktəbdə pedaqoji kollektivin və şagirdlərin iştirakı ilə “Vətəni qorumaq və sevmək hər birimizin borcudur” adlı tədbirlər təşkil olunmuşdur. 
İl ərzində “Ölkəmizi tanıyaq” tur aksiyası çərçivəsində rayon məktəblilərinin mart ayında Naxçıvan şəhərinə, noyabr ayında isə Masallı-Lənkəran rayonlarına səfərləri təşkil olunmuşdur.

 01 iyul 2016-cı il tarixində Heydər Bağı Park-Bulvarda çağırışçıların həqiqi hərbi xidmətə yolasalınma mərasimi keçirilmişdir.
Göstərilən müddət ərzində dini ekstremizm və radikalizmə qarşı mübarizə ilə əlaqədar Azərbaycan Respublikası Dini Qurumlarla İş üzrə Dövlət Komitəsinin Bakı şəhər şöbəsi ilə birgə 312 №-li tam orta məktəbdə “Multikulturalizm və dini dözümlülük Azərbaycanda dövlət  siyasətidir”, Bakı Texniki Kollecində “Gənclər dini ekstremizmə və radikalizmə yox deyir” adlı tədbirlər, habelə “Resurs” Gənclərin İnkişafı İctimai Birliyi ilə birgə 238 №-li tam orta məktəbdə “Gənclərin radikal dini təriqətlərə qoşulmasının qarşısının alınması” layihəsi çərçivəsində və 229 №-li tam orta məktəbdə “Dini radikalizm və ekstremizmlə mübarizə” mövzusunda maarifləndirici tədbirlər keçirilmişdir.

Bunlardan başqa, Rayon İcra Hakimiyyətində Dini Qurumlarla İş üzrə Dövlət Komitəsi ilə birgə “Dini radikalizm və ekstremizmin fəsadlarının qarşısının alınması” mövzusunda ümumrayon tədbiri keçirilmiş, Komitə tərəfindən təqdim olunan dini radikalizm və bu cərəyanın qurbanlarından bəhs edən “Fitnə” sənədli filminin təqdimatı olmuşdur.

2016-cı ildə “Mültikulturalizm ili” çərçivəsində də bir sıra tədbirlər keçirilmişdir. Tədbirlər planına uyğun olaraq Rayon İcra Hakimiyyətində “Tolerantlığın ünvanı – Azərbaycan”, 220 №-li məktəb-liseydə “Multikulturalizm uşaqların gözü ilə”, Rəşid Behbudov adına Azərbaycan Dövlət Mahnı Teatrında “Dostluq çələngi”, 145 №-li tam orta məktəbdə rayon ictimaiyyətinin iştirakı ilə "Azərbaycan hamımızın vətənidir", 129 №-li tam orta məktəbdə “Bizim ellər” adlı tədbirlər və 16 noyabr – Beynəlxalq Tolerantlıq Günü ilə əlaqədar toplantı keçirilmişdir.

Sağlam həyat tərzinin təbliği, yeniyetmə-gənclərin zərərli vərdişlərə aludəliyinin qarşısının alınması istiqamətində də tədbirlər təşkil edilmişdir. Ötən dövr ərzində Rayon Polis İdarəsi ilə birgə Bakı Texniki Kollecində “Gənclər narkomaniyaya yox deyir”,  32 №-li tam orta məktəbdə “Zərərli vərdişlər və onların törətdiyi fəsadlar”, 62 №-li məktəb-liseydə “Sağlam gələcəyimiz naminə narkomaniyaya yox deyirik!”, 250 №-li tam orta məktəbdə  “Gələcəyimizi birlikdə düşünək, narkomaniyaya və erkən nikaha yox deyək’’, 12 №-li tam orta məktəbdə  “Narkomanlığa yox deyirik”, Keşlə qəsəbəsindəki 328 №-li tam orta məktəbdə “Biz həyatı seçirik!”, “Zəngi” liseyində “Narkomanlığa qarşı mübarizə hər birimizin borcudur!” və  26 iyun BMT-nin Narkotiklərlə Mübarizə Günü münasibətilə “Narkotiklərə yox deyək” adlı tədbirlər keçirilmişdir. 
İl ərzində rəsmi dövlət və dini bayramlar, habelə əlamətdar günlər münasibətilə də bir sıra tədbirlər hazırlanıb həyata keçirilmişdir. 2016-cı ildə Ramazan bayramı münasibətilə rayonda 5 müxtəlif ünvanda yerləşən mədəni-kütləvi tədbirlər evində ümumilikdə 2 mindən yuxarı imkansız şəhid, əlil, müharibə veteranları, aztəminatlı və məcburi köçkün ailələrinə, tənha və kimsəsiz qocalara iftar süfrəsi açılmış, 1413 nəfərə bayram sovqatı verilmişdir. Həmçinin Qurban bayramı münasibətilə də tədbirlər təşkil edilmiş, 5500 nəfərə bayram payı paylanmışdır.

Rayonda Aşura tədbirləri çərçivəsində Keşlə məscidində qanvemə aksiyası keçirilmiş, 330 nəfər qan vermişdir.

2016-cı ildə həmçinin Azərbaycan Respublikasının Dövlət Müstəqilliyinin bərpasının iyirmi beşinci ildönümü münasibətilə Mərkəzi Kitabxanada “Müstəqilliyimiz əbədidir” adlı tədbir və sərgi, 61 №-li tam orta məktəbdə “Müstəqilliyimiz daimidir, əbədidir və dönməzdir!” adlı ədəbi-bədii kompozisiya təşkil olunmuş, 12 №-li tam orta məktəbdə isə “Qol güləşi” yarışı keçirilmişdir. Rayonda eyni zamanda  15 iyun Milli Qurtuluş və 9 Noyabr Dövlət Bayrağı Günləri münasibətilə də müxtəlif məzmunlu tədbirlər təşkil edilmişdir.

31 Dekabr Dünya Azərbaycanlılarının Həmrəylik Günü münasibətilə isə Heydər Əliyev Fondunun təşəbbüsü və dəstəyi ilə “Neolit” istirahət mərkəzində aztəminatlı ailələr üçün bayram tədbiri təşkil edilmiş, 400 nəfərə sovqat verilmişdir.

15 sentyabr 2016/2017-ci tədris ilinin başlanması – “Bilik Günü” münasibətilə bütün məktəblərdə tədbirlər təşkil olunmuş və Rayon İcra Hakimiyyətinin məsul işçiləri bölgüyə əsasən həmin tədbirlərdə iştirak etmişlər.

2015/2016-cı tədris ilində rayon üzrə orta məktəbi 2 nəfər Qızıl, 2 nəfər Gümüş medalla bitirmiş və onlar da yüksək bal toplayaraq ali məktəblərə qəbul olunmuşlar. 

Məktəblilər arasında keçirilmiş Respublika fənn olimpiadasında 6 nəfər birinci yerə (145 №-li tam orta məktəbin IX sinif şagirdi Mehdi Ağacanov, 220 №-li məktəb-liseyin XI sinif məzunlarından Könül Bayramova və Firəngiz Hüseynova, “İstək” liseyinin IX sinif şagirdi Məhəmmədcan Məhəmmədcanov fizika fənni üzrə, “İstək” liseyinin VIII sinif şagirdi Aqil Zəkəriyə və X sinif şagirdi Rüstəm Ağayev informatika fənni üzrə), 4 nəfər ikinci yerə (62 №-li məktəb-liseyin IX sinif şagirdi Raifə Abbasova fizika fənni üzrə, “İstək” liseyinin IX sinif şagirdi Anar Abbaslı riyaziyyat fənni üzrə, həmin liseyin IX sinif şagirdi Ramil Babazadə və X sinif şagirdi Azər Əmirov kimya fənni üzrə), 4 nəfər isə üçüncü yerə        (32 №-li tam orta məktəbin XI sinif məzunu Məhərrəm Bayramov kimya fənni üzrə, 62 №-li məktəb-liseyin X sinif şagirdi Telman Babayev Azərbaycan dili fənni üzrə, 145 №-li tam orta məktəbin IX sinif şagirdi Orxan Qəhrəmanov və “Zəngi” liseyinin X sinif şagirdi Məryəm Allahverdiyeva riyaziyyat fənni üzrə) layiq görülmüşdür.

2015/2016-cı dərs ilində “İstək” liseyinin şagirdləri Beynəlxalq olimpiadalarda iştirak edərək uğurlu nəticələrə nail olmuşlar. Belə ki, liseyin X sinif şagirdi Turan Bədəlli fizika, kimya, biologiya fənləri üzrə Cənubi Koreyada keçirilmiş Yeniyetmələrin beynəlxalq elm olimpiadasında, X sinif şagirdi Anar Abbaslı Rumıniyada keçirilmiş yeniyetmələrin balkan riyaziyyat olimpiadasında, IX sinif şagirdi Rüstəm Ağayev fizika, informatika və riyaziyyat fənləri üzrə Qazaxıstanda keçirilmiş beynəlxalq olimpiadada, IX sinif şagirdi Ramil Babazadə isə kimya fənni üzrə Gürcüstanda keçirilmiş 48-ci Beynəlxalq olimpiadada III yerlərə layiq görülmüşlər.

145 №-li tam orta məktəbin IX sinif şagirdi Aydan Məmmədova isə Rus dili fənni üzrə Moskvada keçirilmiş olimpiadada III yerə çıxmışdır.

Ötən dərs ilində məktəblilər arasında keçirilmiş I və II Fənlərarası müsabiqədə 62 və 220 №-li məktəb-liseylərin VII və VIII sinif şagirdləri riyaziyyat, fizika, kimya və biologiya fənləri üzrə I, II və III yerləri tutmuşlar. 220 №-li məktəb-liseyin VII sinif şagirdi Ağazadə Murad Firdovsi oğlu isə riyaziyyat fənni üzrə IX siniflər arasında keçirilmiş ümumrespublika olimpiadasında I yerə çıxaraq Qızıl medala layiq görülmüşdür.

“Sabahın alimləri” Respublika müsabiqəsində 229 №-li tam orta məktəbin X sinif şagirdləri Ofeliya Nəbiyeva və Jalə Namazova “Diş ağrılarının bitkilərlə müalicəsi” layihəsi ilə çıxış edərək diplomlarla təltif olunmuşlar. 

2016-cı ilin iyun ayının 28-dən iyulun 2-dək Qəbələ rayonunda keçirilmiş “Gənc xilasedici və yanğınsöndürən” V Ümumrespublika birinciliyində 220 №-li məktəb-liseyin komandası birinci yerə layiq görülmüşdür.

2015/2016-cı dərs ilində rayonun orta ümumtəhsil məktəblərini bitirmiş 1968 məzundan 1742 nəfəri ali məktəblərə sənəd vermiş və Tələbə Qəbulu üzrə Dövlət Komissiyasının verdiyi rəsmi məlumata görə, sənəd verənlərin 1021 nəfəri, yəni 58,6 faizi tələbə adını qazanmışdır (ötən ilki qəbul 63,2% təşkil etmişdir).
Rayon üzrə 1 nəfər (220 nömrəli məktəb-liseyin məzunu İsayev Elvin Manaf oğlu) ən yüksək nəticə (700 bal) göstərmişdir (ötən tədris ilində də 700 bal toplayan 1 nəfər olmuşdur). Məktəblər üzrə qəbulun nəticələri aşağıdakı kimi olmuşdur:

– qəbul faizinə görə – I yer 62 №-li məktəb-lisey – 76,9% (ötən il 77,5%), II yer 129 №-li tam orta məktəb – 72,9% (ötən il 64,7%),  III yer “Zəngi” liseyi – 72,2% (ötən il 77,9%),  328, 201, 238 və 61 №-li tam orta məktəblər isə ötən illə müqayisədə nəticələrini xeyli yaxşılaşdırmışlar.

– qəbul imtahanlarında orta bal göstəricilərinə görə - I yer 62 №-li məktəb-lisey – 386,744 (ötən il 359,041 bal), II yer 220 №-li məktəb-lisey – 375,000 bal (ötən il 354,133), III yer “Zəngi” liseyi – 342,966 bal (ötən il 367,844), 12, 61, 129, 328 №-li tam orta məktəblərin və Kimya-biologiya liseyinin də göstəriciləri 300 baldan artıq olmuşdur.

– 600-dən yuxarı bal toplayanlara görə – I yer 220 №-li məktəb-lisey – 16 nəfər (ötən il 4 nəfər), II yer 70 №-li məktəb-lisey – 12 nəfər (ötən il 16 nəfər), III yer “Zəngi” liseyi – 11 nəfər (ötən il 15 nəfər), həmçinin 62 №-li məktəb-liseydən 9 nəfər (ötən il 4), 12 və 214 №-li tam orta məktəblərin hər birindən – 7 nəfər (ötən il müvafiq olaraq 5 və 8 nəfər), 201 №-li tam orta məktəbdən 6 nəfər (ötən il 1) olmuşdur. 



Azərbaycan Respublikasının Prezidenti cənab İlham Əliyevin 14 sentyabr 2016-cı  il tarixli Sərəncamı ilə ali məktəblərə qəbul imtahanlarında ixtisas qrupları üzrə ən yüksək nəticə göstərərək tələbə adını qazanmış məzunlardan 102 nəfəri Prezident təqaüdünə layiq görülmüşdür ki, onlardan da 8 (ötən il 7) nəfəri Nizami rayon məktəblərini bitirənlərdir (62, 70, 220 №-li məktəb-liseylərin, Zəngi” liseyinin, 12, 32, 238 və 272 №-li tam orta məktəblərin hər birindən bir nəfər). 

Bunlardan əlavə, cənab Prezidentin 4 oktyabr 2016-cı il tarixli Sərəncamına əsasən Azərbaycan təhsilinin inkişafında xidmətlərinə görə 201 №-li məktəbin tarix müəllimi Cəfərov Dahid Vəli oğlu və “Zəngi” liseyinin ingilis dili müəllimi Məmmədova Tamilla Əsgər qızı “Əməkdar müəllim” fəxri adına layiq görülmüş, 201 №-li məktəbin tarix müəllimi Kərbalayeva Amanə Eldar qızı və Rayon Uşaq-Gənclər Yaradıcılıq Mərkəzinin direktor müavini Əncümənnur Kəmalə İdris qızı “Tərəqqi” medalı ilə təltif olunmuşlar.

Rayonumuzda 105 uşağın təlim-tərbiyəsi, istirahəti və digər sosial qayğıları ilə məşğul olan 1 №-li Uşaq evinin kollektivi də ötən 2015/2016-cı tədris ilində öz fəallığı ilə seçilmiş, müxtəlif səviyyəli tədbirlərdə uğurla çıxış etmişlər.

Bu il Uşaq evində tərbiyə almış 1 nəfər XI sinfi müvəffəqiyyətlə bitirərək Azərbaycan Dövlət Rəssamlıq Akademiyasına qəbul olunmuşdur.

01 iyun Uşaqların Beynəlxalq Müdafiəsi Günü münasibətilə Türkiyənin Antalya şəhərində təşkil edilmiş “EKSPO-2016” sərgisində Uşaq evinin 40 rəsm işi nümayiş olunmuş və sərginin açılışında 30 uşaq iştirak etmişdir.

Uşaq evinin 35 sakini Heydər Əliyev Fondunun 26 avqust tarixində Qəbələdə təşkil etdiyi istirahət proqramında iştirak edərək asudə vaxtlarını şən və səmərəli keçirmişlər.

2015/2016-cı tədris ilində rayon ərazisində fəaliyyət göstərən Uşaq-Gənclər Yaradıcılıq Mərkəzində uşaq, yeniyetmə və gənclərin asudə vaxtının səmərəli və faydalı təşkili məqsədilə müxtəlif məzmunlu tədbirlərin həyata keçirilməsi davam etdirilmiş, eyni zamanda Mərkəzin dərnək üzvləri və pedaqoji kollektivi rayon, şəhər, respublika və beynəlxalq səviyyəli tədbirlərdə iştirak edərək böyük uğurlar qazanmışlar. Belə ki, Yaradıcılıq Mərkəzinin rəqs qrupu və “Çiçəyim” uşaq teatrının üzvləri Bolqarıstanın Kraynevo şəhərində keçirilmiş “Sunny Olimpiya” adlı Uşaq festivalında iştirak etmiş və I, II yerlərə layiq görülmüşlər.

Misir Ərəb Respublikasında “Misir uşaqların gözü ilə” mövzusunda keçirilmiş beynəlxalq uşaq rəsm müsabiqəsində Mərkəzin 3 dərnək üzvü Qızıl, 2 dərnək üzvü isə Gümüş medala layiq görülmüşdür.

Bundan əlavə, Yaponiyada keçirilən və Azərbaycan Respublikasından da 5 uşağın iştirak etdiyi XVIII Beynəlxalq Uşaq rəsm müsabiqəsində Yaradıcılıq Mərkəzinin rəsm dərnəyinin üzvü Fidan Anzurova qalib kimi qayıtmışdır.

Göstərilən müddətdə rayonun səhiyyə müəssisələri tərəfindən əhaliyə göstərilən tibbi xidmətin səviyyəsinin yüksəldilməsi, sanitar-gigiyenik vəziyyətə müntəzəm nəzarət edilməsi, əhali arasında infeksion, parazitar xəstəliklərin, qida zəhərlənmələrinin qarşısının alınması və ləğv edilməsi istiqamətində işlər davam etdirilmişdir.  

Ötən dövrlə müqayisədə 2016-cı ildə rayonda bağırsaq infeksiyaları qrupu üzrə viruslu hepatit 21 faiz, o cümlədən viruslu hepatit “A” 5 hadisə, viruslu hepatit “B” 4 hadisə azalmışdır. Xüsusi təhlükəli yoluxucu xəstəliklərdən sayılan qarın yatalağı, difteriya, göy öskürək, qızılca, məxmərək, quduzluq, vərəm meningenti, epidemik parotit kimi xəstəliklər ümumiyyətlə qeydə alınmamışdır. Kəskin bağırsaq infeksiyalı xəstələrin 68,2 faizi xəstəxanaya yerləşdirilmişdir.
Profilaktik peyvəndlərin yerinə yetirilməsi mütəşəkkil qaydada təmin edilmişdir. Belə ki, yenidoğulmuşlara vərəm əleyhinə peyvənd 99,6 faiz, hepatit “B” əleyhinə 99,5 faiz,  poliomielit əleyhinə isə 99,6 faiz yerinə yetirilmişdir. Ümumilikdə il ərzində aparılmış peyvənd tədbirləri 99,6 faiz uşaq kontingentini əhatə etmişdir. Rayonun bütün təlim-tərbiyə müəssisələrində uşaq və yeniyetmələr arasında kəskin respirator virus infeksiyalarının profilaktikası istiqamətində mütəmadi tədbirlər həyata keçirilmiş, müəssisələrə Ümumdünya Səhiyyə Təşkilatının virus infeksiyalarına qarşı tövsiyələri əsasında maarifləndirici-təlimatı vərəqələr paylanmışdır.

 Obliqat qrup kontingentinin tibbi müayinədən keçirilməsi rayon üzrə 97,2 faiz olmuşdur.

Rayonda içməli su təchizatı üzərində ciddi sanitariya nəzarəti həyata keçirilmiş, əhaliyə verilən içməli su mənbələrində 682 bakterioloji və 682 kimyəvi müayinələr aparılmışdır. Bunun nəticəsidir ki, su faktoru ilə əlaqədar heç bir mədə-bağırsaq infeksiyası qeydə alınmamışdır.

Bunlardan əlavə, Azərbaycan Respublikasının Prezidenti cənab İlham Əliyevin tapşırığının icrasını təmin etmək məqsədilə fevralın 15-dən may ayının 2-dək rayon əhalisinin pulsuz tibbi müayinəsi həyata keçirilmiş, ümumilikdə rayon üzrə 18 yaşdan yuxarı olan 115 258 nəfərdən 68655 nəfəri tibbi müayinədən keçmiş, onlardan 2254 nəfər ambulator, 351 nəfər isə stasionar müalicəyə göndərilmişdir. Tibbi müayinədən keçməyən 46603 nəfər isə daimi dispanser qeydiyyatında və obliqat qrupunda olanlar, iş yeri üzrə poliklinikalarda tibbi müayinədən keçənlər, həmçinin  qeydiyyatda olsa da rayon ərazisində yaşamayan şəxslər olmuşdur.

Rayonun mədəniyyət müəssisələrində də bir sıra tədbirlər təşkil edilmişdir. 

Rayonun Mərkəzi Kitabxanasında və onun filiallarında müxtəlif məzmunlu mədəni-kütləvi tədbirlər hazırlanmış, Mərkəzi Kitabxanada xalq şairi Bəxtiyar Vahabzadənin 90 illik yubileyinə həsr olunmuş “Şam əgər yanmırsa” adlı ədəbi-bədii gecə, Ə.Şıxlınskinin 150 illik yubileyi ilə bağlı tədbir, 01 avqust Azərbaycan Əlifbası və Azərbaycan Dili və 18 sentyabr Milli Musiqi günləri münasibətilə müxtəlif məzmunlu mədəni-kütləvi tədbirlər keçirilmiş, Nizami Mədəniyyət Mərkəzi tərəfindən isə 26 iyun Silahlı Qüvvələr Günü münasibətilə “N” saylı hərbi hissənin zabit və əsgərləri, 31 Dekabr Dünya Azərbaycanlılarının Həmrəylik Günü münasibətilə Daun  Sindromlu Şəxslərin Reabilitasiya Mərkəzinin uşaqları üçün bayram şənlikləri təşkil edilmişdir.
 “2014-2016-cı illərdə Bakı şəhərinin və onun qəsəbələrinin sosial-iqtisadi inkişafına dair Dövlət Proqramı”na əsasən 12 №-li orta məktəbdə 360 şagird yerlik (18 sinif), 238 №-li orta məktəbdə  320 şagird yerlik (16 sinif) əlavə korpusların tikintisi, 109 və 229 №-li məktəblərin əsaslı təmiri və yenidən qurulması, həmçinin Bakı Şəhər İcra Hakimiyyəti tərəfindən 32 №-li orta məktəbdə 640 şagird yerlik (32 sinif) əlavə tədris korpusunun tikintisi başa çatdırılmışdır. 

Bunlardan əlavə, hazırda Dövlət Proqramına əsasən Milli Sağlamlıq Mərkəzinin tikintisində son tamamlama işləri görülür, Səhiyyə Nazirliyi tərəfindən isə 4 №-li Vərəm Əleyhinə Dispanserin həyətində Referens laboratoriyasının tikintisi başa çatmaq üzrədir. Həmçinin rayonda sahibkarlar tərəfindən Keşlə qəsəbəsi, Babək prospekti, 2269-cu məhəllədə 100 yerlik, T.Abbasov küçəsi 38 ünvanında isə 120 yerlik yeni özəl uşaq bağçalarının, Naxçıvanski küçəsi 73 ünvanında və B.Çobanzadə küçəsi ilə M.Abbasov küçəsinin kəsişdiyi ərazidə özəl klinikaların inşası aparılır.

         2016-cı il ərzində rayonun xidmət və təsərrüfat idarələri tərəfindən tabeçiliklərində olan ayrı-ayrı təsərrüfatlarda aşağıdakı işlər görülmüşdür.
        
Rayon ərazisindəki yaşayış və qeyri-yaşayış sahələrini istiliklə təmin etmək məqsədilə “Azəristiliktəchizat” ASC-nin 4 və 16 saylı İstilik Sistemləri İstismar Sahələri tərəfindən rayon ərazisində yerləşən 33 qazanxanaya və 1 istilik məntəqəsinə xidmət göstərilir. Cari ildə 4 və 16 saylı İSİS-lər tərəfindən ayrı-ayrı ünvanlarda 1447 p/m istismara yararsız müxtəlif diametrli borular dəyişdirilmiş, 61 62, 66, 67, 74, 76, 194, 233, 283, 310, 344, 537 və 538 saylı qazanxanalarda 16 ədəd müxtəlif markalı qazan əsaslı, 66 ədəd qazan cari təmir edilmiş, balansda olan 7774 metr qaz xətləri yoxlanılmış, aşkar olunmuş qaz sızmaları ləğv edilmiş, 95 ədəd qazan mexaniki üsulla təmizlənmiş, Nəzarət ölçü cihazları (Nöc) və avtomatik avadanlıqlar işlək vəziyyətə gətirilmiş, 16 ədəd nasos əsaslı, 53 ədəd nasos cari təmir olunmuş, 4 ədəd nasos yenisi ilə əvəzlənmiş, 1550 ədəd siyirtmə təftiş edilmiş, 1054 ədəd siyirtmə cari, 250 ədəd siyirtmə əsaslı təmir edilmiş, 218 ədəd siyirtmə yenisi ilə əvəzlənmiş, 128 ədəd qoruyucu klapanda təmir işləri aparılmış, 119 çirktutan təmizlənmiş və Özbəkistan küçəsi 8, Q.Qarayev prospekti 22, R.Rüstəmov küçəsi 26 saylı binaların aşağıpaylayıcı istilik xətlərinin təmiri başa çatdırılmışdır. 62 saylı qazanxananın istismara yararsız 950 m2 dam örtüyü əsaslı təmir olunmuşdur.                   

         
Müxtəlif qazanxanalarda 46 ədəd istilik mübadiləedici aparat quraşdırılmış, 24 ədəd istilik kamerasında təmir-bərpa işləri görülmüşdür. Dövlət Proqramı çərçivəsində Ə.Kürçaylı 18, 20, 22 və Q.Qarayev prospekti 41 saylı binaların istismara yararsız 226 p/m məhəllədaxili istilik xətləri yenisi ilə əvəzlənmişdir. Rayon ərazisində istiliklə təmin olunmalı  534 binadan hazırda 427-si istiliklə təmin olunur.

         
Rayon Qaz təsərrüfatı üzrə 1559  p/m müxtəlif diametrli qaz xətləri çəkilmiş, 8094 ədəd mexaniki sayğac “Smart-kart” tipli sayğaclarla əvəz edilmiş, istismara yararsız vəziyyətə düşmüş 26 ədəd qaz tənzimləyici müasir tələblərə cavab verən yeni ŞQTM markalı  qaz tənzimləyicilərlə əvəz edilmişdir. 53688 abonentə xidmət göstərilmişdir ki,  bunlardan 52878-i əhali, 810-nu qeyri-əhalidir. Bütün abonentlər sayğacla təmin olunmuşdur. Əhali tərəfindən sərf olunan qazın dəyəri 96,6 % ödənilmiş, Nizami Rayon Texniki İstismar Xidmətinə daxil olmuş müxtəlif xarakterli 1896 çağırış və şikayətlər yerində araşdırılaraq həll edilmiş, 1500 ünvanda qaz sızmasının qarşısı alınmışdır.

         
“Azərişıq” ASC-nin Nizami Rayon Enerji Təchizatı və Satışı İdarəsi tərəfindən 59541 abonentə xidmət edilir ki, onun da 56216 nəfəri əhali, 3325 nəfəri isə qeyri-əhali kimi qeydiyyatdadır. Abonentlərə verilən elektrik enerji təchizatını yaxşılaşdırmaq məqsədilə 2016-cı il ərzində C.Naxçıvanski küçəsi ilə E.Süleymanov küçəsinin kəsişdiyi ərazidə inşa olunmuş 35/10 Kv-luq yarımstansiyanın tikintisi başa çatdırılmış, həmin yarımstansiyanın dövrəyə qoşulması üçün 6300 metr yeni elektrik xətləri çəkilmiş, Babək prospektində 10 Kv-luq hava xəttinin 270 metri kabel xətti ilə əvəzlənmiş, B.Çobanzadə küçəsinin genişlənməsi ilə əlaqədar yolun hərəkət hissəsinə düşən 95 metr kabel xətti kənara çıxarılmış, 19 ədəd dirək yenisi ilə əvəzlənmiş, 26 ədəd TM-in, 11 ədəd KTM-in qapıları rənglənmiş, 46 ədəd binanın paylayıcı lövhələri əsaslı təmir olunmuş, 75 ədəd TM-də təmir-təftiş işləri aparılmışdır. 4 ədəd zəif transformator daha güclüsü ilə əvəz edilmişdir.

        
56216 abonentə xidmət göstərilmişdir ki, onlardan 55964 (99,5%) abonentə sayğac quraşdırılmışdır. 

        
Su təchizatı və kanalizasiya xidməti ilə bağlı rayon Sukanal Departamenti tərəfindən ayrı-ayrı ünvanlarda 7772 p/m, 291 yaşayış binasının zirzəmisində 1251 p/m müxtəlif diametrli su xətləri dəyişdirilmiş, 521 ədəd nasos, 158 ədəd elektrik mühərriki təmir edilmişdir.

        
R.Teymurov küçəsində diametri 250 mm, uzunluğu 180 p/m olan istismara yararsız boru dəyişdirilmişdir. 237 yaşayış binasının zirzəmisində 1708 p/m, ayrı-ayrı məhəllələrdə isə 680 p/m kanalizasiya xətləri yenilənmişdir. 

        
Keşlə qəsəbəsi, Zakir küçəsində 344 p/m, Q.Sadıq küçəsində 83 p/m, Məhsəti küçəsində 60 p/m yeni kanalizasiya xətləri çəkilmiş, 20 ədəd lyuk yenilənmiş, 97 kanalizasiya lyuku asfalt səviyyəsinə qaldırılmışdır.

        
Su təsərrüfatı üzrə 54825 abonentə xidmət göstərilmiş, onlardan 48216 (88,0%) abonentə sayğac quraşdırılmışdır. Ötən dövr ərzində Dövlət Proqramı çərçivəsində tender təşkilatları tərəfindən rayon ərazisində mövcud su xətlərinin 39457 p/m-ri yenisi ilə əvəzlənmişdir. Hazırda da işlər davam etdirilir. 

          
Rayon Lift təsərrüfatı üzrə 28 ədəd 3,5 Kv-luq elektrik mühərriki, 20 ədəd 380/110 Kv-luq transformator, 32 ədəd 0,18 Kv-luq elektrik mühərriki, 20 ədəd əyləc dolağı, 11 ədəd əsas şkif təmir edilmiş, 4030 metr müxtəlif diametrli buraz yenisi ilə əvəz edilmişdir. 

          Küçə və məhəllələrin işıqlandırılması istiqamətində ötən il ərzində 26 ədəd dirək quraşdırılmış, 3115 p/m kabel xətti çəkilmiş, 1062 ədəd lampa dəyişdirilmişdir. 80 ədəd köhnə çıraq yenisi ilə əvəz  edilmişdir.

          Kommunal mənzil fondunun istismar keyfiyyətinin yaxşılaşdırılması, onun qorunub saxlanılması məqsədilə 14050 m2 şüşəli ruberoid, 315 m2 şifer dam örtüyü təmir edilmiş, 592 p/m su xətti, 499 p/m kanalizasiya xətti, 750 p/m yağış su boruları dəyişdirilmiş, ümumi istifadə yerlərinin sınmış 860 m2 şüşəsi yenisi ilə əvəz edilmiş, 76 ədəd mövcud giriş qapıları, 112 ədəd pəncərə təmir olunmuş, 9700 p/m tüstü bacası və ventilyasiya kanalları təmizlənmiş, 26 ədəd  divar sobası təmir olunmuş, xidməti binalarda uzun müddət istismarda olan bəzi liftlərin ümumi şkafdan maşın şöbəsinə gedən elektrik kabellərinin 690 p/m-i yenisi ilə əvəz olunmuşdur. 

2016-cı ildə müxtəlif ünvanlarda 145276 m2 asfalt örtüyü salınmış, 680 m2 istinad divarı tikilmiş, 450 metr səki daşları yenisi ilə əvəzlənmiş, B.Çobanzadə və D.Aslan küçələrinin yenidən qurulması başa çatdırılmış, səkilərə 1100 m2-ə yaxın üzlük daş döşənmiş, 8 ədəd işıq dirəkləri quraşdırılmış, “Heydər bağı” Park-bulvarın Naxçıvanski küçəsindəki hissəsinin əsaslı təmiri başa çatmış, əraziyə 2500 m2 qazon döşənmiş və 35000 ədəd mövsümi gül əkilmişdir. M.Əliyev küçəsi ilə R.Rüstəmov küçəsinin kəsişməsindəki dairənin yenidənqurulması başa çatmış, həmin əraziyə 3600 m2 qazon döşənmiş, 1000 ədəd bəzək kolları, 3000 ədəd mövsümi gül əkilmişdir. T.Abbasov küçəsi ilə M.Əliyev küçəsinin kəsişməsində yerləşən dairədə də yenidənqurma işləri başa çatmış, 4900 m2 qazon döşənmiş, 18000 ədəd mövsümi gül əkilmişdir. M.Abbasov küçəsi ilə Ş.Mirzəyev küçəsinin kəsişməsindəki dairənin yenidənqurulması başa çatdırılmış, həmin əraziyə 300 m2 qazon döşənmiş və dekorativ kollar əkilmişdir. 2016-cı ildə rayon ərazisində müxtəlif növdə 2500-ə yaxın ağac əkilmişdir. Hazırda R.Rüstəmov küçəsinin Q.Qarayev prospektindən M.X.Şərifli küçəsinə qədər olan hissəsində yolun genişləndirilməsi ilə əlaqədar istinad divarlarının tikilməsi davam etdirilir. 45 binanın ətrafındakı çəpərlər sökülmüş, 7 bina əsaslı təmir edilmişdir. Rayonun daxili resursları hesabına Q.Qarayev prospekti 39 və 47 №-li binaların həyətindəki istinad divarları yenilənmiş, uşaqların əylənməsi üçün idman qurğuları, oturacaqlar və günlüklər quraşdırılmış, həyətin asfalt örtüyü yenilənmiş, İ.Müzəffəroğlu, Nəsimi və M.Abbasov küçələrinə 7000 m2 qazon döşənmişdir. Bu istiqamətdə işlər davam etdirilir.

Azərbaycan Respublikası Prezidentinin 12 may 2016-cı il tarixli 2044 №-li Sərəncamı ilə Bakı şəhəri Nizami rayonunun daxili avtomobil yollarında yenidənqurma işlərinin davam etdirilməsi məqsədilə Prezidentin ehtiyat fondundan ayrılmış maliyyə vəsaiti hesabına ötən 9 ay ərzində “Azəravtoyol” ASC tərəfindən rayon ərazisində Q.Qarayev prospekti, R.Rüstəmov,  B.Çobanzadə,  M.Əliyev,  M.Abbasov, C.Naxçıvanski və Nəsimi küçələrinin, həmçinin Q.Qarayev prospektinin Nizami Rayon İcra Hakimiyyətinin inzibati binasının qarşısından keçən köməkçi yolun asfalt örtükləri əsaslı təmir olunmuş, 97 ədəd işıq dirəyi quraşdırılmış, 2 yerdə avtobusların ümumi hərəkətə mane olmadan dayanacağa giriş-çıxışını təmin etmək üçün xüsusi “cib”li hissələr yaradılmış, 30 ədəd yağış boruları yenilənmiş, 10 min p/m köhnə səki daşı yenisi ilə əvəzlənmiş, səkilərin və yol ayırıcının kənarlarına 15 min p/m-ə yaxın yeni üzlük səki daşları döşənmişdir. Ümumilikdə, Nizami rayonunun ərazisində təmir olunmuş küçə və prospektlərin uzunluğu 13 kilometr təşkil etmişdir.

Azərbaycan Respublikası Nazirlər Kabinetinin 25 fevral 2016-cı il tarixli 86 nömrəli Qərarı ilə rayon ərazisində qəzalı vəziyyətdə olan 131 çoxmənzilli yaşayış binasının sökülərək yerində müasir tələblərə uyğun yenilərinin tikilməsi və qəzalı vəziyyətdə olan binalarda yaşayan sakinlərin mənzil-məişət şəraitinin yaxşılaşdırılması məqsədilə Nizami Rayon İcra Hakimiyyəti başçısı tərəfindən 3 sərəncam verilmişdir. Artıq həmin binalardan 6-sı sökülmüş, onların yerində hündürmərtəbəli yaşayış binalarının tikintisinə başlanılmışdır. 

Ordu sıralarına çağırışın vəziyyəti və gənclərin hərbi vətənpərvərlik ruhunda tərbiyəsi ilə bağlı görülən işlər Rayon İcra Hakimiyyətinin nəzarətində saxlanılmış və bu sahəyə diqqət artırılmışdır.
Hərbi xidmətə çağırışla bağlı gənclərin çağırış məntəqəsinə mütəşəkkil gətirilməsində və təntənəli surətdə hərbi xidmətə yola salınmasında Rayon İcra Hakimiyyəti, Rayon Polis İdarəsi, Rayon Gənclər və İdman İdarəsi, Rayon Mənzil Kommunal İstismar Sahələrinin nümayəndələri, Böyük Vətən və Qarabağ müharibəsi veteranları fəal iştirak etmişdir.

Hesabat dövründə Azərbaycan Respublikası Prezidentinin müvafiq sərəncamlarının icrası ilə əlaqədar vətəndaşların həqiqi hərbi xidmətə çağırılması yüksək səviyyədə təmin olunmuş, Səfərbərlik və Hərbi Xidmətə Çağırış üzrə Dövlət Xidmətinin Bakı şəhəri Nizami rayon İdarəsi tərəfindən plan-tapşırıq 100% yerinə yetirilmişdir.

Nizami RPİ-nin əməkdaşları 2016-cı il ərzində ictimai asayişin mühafizəsi, təhlükəsizliyin təmin edilməsi, hüquqpozmalara və cinayətkarlığa qarşı mübarizə və axtarışda olan şəxslərin tutulması istiqamətində ardıcıl işlər görmüşlər.
Hesabat dövründə Nizami Rayon Polis İdarəsinin inzibati ərazisində bütün uçot strukturları üzrə 1081 cinayət hadisəsi qeydə alınmış, 830-nun və ya 76,8%-nin açılması təmin olunmuşdur.

2016-cı ilin təhlil dövrü ərzində mülkiyyət əleyhinə baş vermiş 629 cinayətdən 458-nin və ya 72,8%-nin açılması təmin edilmişdir. Mülkiyyət əleyhinə baş vermiş cinayətlərdən 217-si şəxsi əmlak oğurluğu olmaqla açılması 54,2%, o cümlədən 53 mənzil oğurluğunun açılması 48,5% təmin edilmişdir.

Ağır və xüsusilə ağır cinayət törətdiklərinə görə 30 nəfər axtarışda olmuş, onlardan 18-nin və ya 60%-nin tutulması təmin edilmiş, 12 nəfərin axtarışı davam edir. 

2016-cı il ərzində barəsində axtarış elan edilmiş 111 nəfərdən 90-nın yerinin müəyyən edilərək tutulması təmin olunmuş, bu sahədə iş göstəricisi 81,1 % təşkil etmişdir.

İl ərzində narkotik vasitələrin qeyri-qanuni dövriyyəsi ilə bağlı 142 cinayət faktı qeydə alınmışdır ki, onlardan da 17-si narkotik vasitələrin satışı ilə əlaqədar olmuşdur.

Rayon üzrə xəbərsiz itkin düşmüş 18 nəfərdən 14-nün yeri müəyyən edilərək valideynlərinə təhvil verilmiş, bu sahədə iş göstəricisi 77,8% təşkil etmişdir.

Hesabat ilində Nizami RPİ-in DYPŞ-in xidmət apardığı ərazidə 53 yol-nəqliyyat hadisəsi baş vermişdir ki, nəticədə 14 nəfər həlak olmuş, 54 nəfər isə müxtəlif bədən xəsarətləri almışlar. 2015-ci ilin müvafiq dövri ilə müqayisədə hadisələrin sayı 46 fakt, yaralananların sayı 42, həlak olanların sayı isə 8 nəfər azalmışdır.

Nizami Rayon İcra Hakimiyyəti başçısı aparatı yanında Yetkinlik yaşına çatmayanların işləri və hüquqlarının müdafiəsi üzrə komissiyaya 13 azyaşlı barəsində material göndərilmişdir. Avara və dilənçiliklə məşğul olan 26 yetkinlik yaşına çatmayan barəsində tədbir görülmüşdür.

Cənab Prezidentin “Azərbaycan Respublikasının Konstitusiyasında dəyişikliklər edilməsi məqsədi ilə ümumxalq səsverməsi (referendum) keçirilməsi haqqında” Sərəncamı ilə 2016-cı ilin 26 sentyabrına təyin edilmiş referendum Nizami rayonunda da yüksək səviyyədə keçirilmişdir.
Rayonda fəaliyyət göstərən 24 saylı Nizami birinci (31 açıq və 5 qapalı məntəqə, 43625 seçici), 25 saylı Nizami ikinci (33 məntəqə, 44614 seçici) və 18 saylı Nərimanov-Nizami (16 məntəqə, 22209 seçici)  seçki  dairələri ümumilikdə 85  seçki  məntəqəsini (seçicilərin sayı 110448 nəfər)  əhatə etmişdir. 

Dairə seçki komissiyalarının səmərəli fəaliyyəti üçün onların yerləşdiyi inzibati binalarda hər cür şərait yaradılmışdır.
Referenduma hazırlıq ərəfəsində seçki komissiyalarının yerləşdiyi binaların fasiləsiz elektrik enerjisi, rabitə xidməti ilə təminat məsələləri ciddi nəzarətə götürülmüş, onlara operativ xidmətin göstərilməsi üçün xüsusi olaraq hər bir kommunal sahə üzrə ayrıca mütəxəssis  təhkim olunmuşdur.

Bütün məntəqələr zəruri inventar və avadanlıqlarla, o cümlədən dəmir seyf və elektrik generatorları   ilə təmin olunmuş,  məntəqələr telefonlaşdırılmışdır.

Seçki məntəqələri seçicilərin sayına uyğun olaraq səsvermə kabinələri, daşınmaz və daşınan səsvermə qutuları ilə təmin edilmiş, 25 məntəqədə veb-kamera quraşdırılmışdır.

18 saylı Nərimanov-Nizami seçki dairəsinin 16 məntəqəsi  üzrə seçicilərin 62,37%-i,  24 saylı Nizami birinci seçki dairəsinin 36 məntəqəsi üzrə 67,86%-i, 25 saylı Nizami ikinci seçki dairəsinin 33 məntəqəsi üzrə  64%-i səsvermədə iştirak etmişdir. 

Nizami rayonu üzrə ümumxalq səsverməsində (referendumda) seçicilərin 65,2%-i seçki hüququndan istifadə etmişdir.

           “Vətəndaşların müraciətlərinə baxılması qaydası haqqında” Azərbaycan Respublikası Qanununun və bu sahədə mövcud olan normativ hüquqi aktların tələbləri, vətəndaşların müraciətləri ilə bağlı kargüzarlığın aparılmasına nəzarətin həyata keçirilməsi məqsədilə Azərbaycan Respublikası Prezidenti Administrasiyasının rəhbəri cənab R.Mehdiyevin tövsiyələri rəhbər tutularaq bu sahədə işlərin tələb olunan səviyyədə qurulması üçün müvafiq tədbirlər görülmüşdür.

            Azərbaycan Respublikasının  Prezidenti cənab İlham Əliyevin qarşıya qoyduğu vəzifələrə uyğun olaraq vətəndaşların problemləri daim diqqət mərkəzində saxlanılmış, onların müraciətlərinə baxılması vəziyyəti vaxtaşırı rayon aktivinin geniş iclaslarında müzakirə edilmişdir.

            Müraciətlərin sənədləşdirilməsi və baxılması prosesində operativliyi təmin etmək məqsədilə zəruri texniki vasitələrdən, eyni zamanda daxil olmuş ərizələrin icrasına nəzarətin gücləndirilməsi, müvafiq təhlillərin aparılması məqsədilə xüsusi proqramdan istifadə olunmuşdur. “Yerli icra hakimiyyəti orqanlarında vətəndaşların müraciətləri üzrə vahid elektron informasiya sisteminin yaradılması haqqında” Azərbaycan Respublikası Prezidentinin 2015-ci il 29 aprel tarixli 503 nömrəli Fərmanına əsasən yaradılmış vahid elektron sistemi vasitəsilə 2016-cı ildə 1947 müraciət qeydiyyata alınmışdır. Vətəndaşların İcra Hakimiyyətinə operativ müraciət etmələri üçün 422-10-01 nömrəli telefondan qaynar xətt kimi istifadə olunmuş, www.nizami-ih.gov.az ünvanlı saytın “Elektron müraciətlər” bölməsi də bu əlaqələrin genişləndirilməsinə imkan yaratmışdır. 2016-cı ildə vətəndaşlardan 112 elektron ərizə daxil olmuşdur.

            2016-cı ildə Rayon İcra Hakimiyyətinə daxil olmuş 1947  müraciətdən  1538-i ərizə, 404-ü şikayət, 5-i isə təkliflərdən  ibarət olmuşdur. 61 müraciətə nəzarət qaydasında baxılmışdır. 

            Daxil olan müraciətlərin 16,8 faizi müsbət həll olunmuş, 49,8 faizinə müvafiq izahatlar verilmiş, 0,3 faizi əsassız sayılmış, 30,5 faizi baxılmaq üçün aidiyyəti təşkilatlara göndərilmişdir. Müraciətlərin 2,5 faizi icradadır, 0,1 faizinin isə icrası nəzərdə tutulub. Əvvəlki ilə nisbətən vətəndaşların müraciətlərinin ümumi sayı 398 vahid, yəni 25,7% çox olmuşdur. Artım əsasən mənzillə təminolunma (ötən illə müqayisədə 144 vahid çox), əhalinin sosial müdafiəsi (78), enerji, qaz, su, istilik təchizatı (40), həyətin abadlaşdırılması (32), maddi yardım (29) və digər məsələlər (75) üzrə müraciətlər hesabına olmuşdur.

Ərizələrdə toxunulan məsələlər üzrə mövzuların təhlili göstərir ki, müraciətlərin əksəriyyəti vətəndaşların məişət və kommunal problemlərinin həlli, sahibkarlıq fəaliyyətinin genişləndirilməsi, habelə mənzillə təminat və fərdi ev tikintisi üçün torpaq sahəsinin ayrılması ilə bağlıdır.

Rayon İcra Hakimiyyətinin səlahiyyətlərinə aid müraciətlərdən 328-i müsbət həllini tapmışdır ki, bunların da içərisində binaların istiliklə təchizatı, kanalizasiya xətlərinin təmiri, həyətlərin abadlaşdırılması, dam örtüklərinin təmiri kimi məsələlər mühüm yer tutmuşdur. Bu sahədə görülən işlərlə əlaqədar vətəndaşlardan 23 minnətdarlıq məktubu daxil olmuşdur.

Rayon İcra Hakimiyyəti aparatında vətəndaşların qəbuluna xüsusi əhəmiyyət verilir. Binanın foyesində İcra Hakimiyyəti başçısının, onun müavinlərinin və şöbə müdirlərinin qəbul günlərinin qrafikini əks etdirən lövhə asılmış, bu barədə məlumatlar və əlaqə telefonları saytda da yerləşdirilmişdir.

Rayon İcra Hakimiyyətində vətəndaşların qəbulu ilin əvvəlindən təsdiq olunmuş cədvələ uyğun aparılmış, 2016-cı ildə yalnız icra başçısı və müavinləri tərəfindən 1196 vətəndaş qəbul edilmişdir.

Bundan əlavə, şöbə müdirləri operativ həll olunmalı məsələlərlə əlaqədar vətəndaşları hər gün növbədənkənar qəbul etmişlər.

Mövcud problemlərin, vətəndaşların sosial əhəmiyyətli sifarişlərinin, tələb və təkliflərinin öyrənilməsi məqsədilə ayda iki dəfədən az olmayaraq yerlərdə Rayon İcra Hakimiyyəti başçısının sakinlərlə səyyari görüşləri keçirilir. 2016-cı il ərzində 23 səyyari  görüş keçirilmiş, sakinlər tərəfindən  106 müraciət edilmişdir. Müraciətlər əsasən həyətlərin abadlaşdırılması, binaların dam örtüyünün, mühəndis-kommunikasiya xətlərinin, liftlərin təmiri ilə əlaqədar olmuşdur. Qaldırılan məsələlərlə bağlı operativ tapşırıqlar verilmiş və hər ayın sonunda onların icrası barədə məlumatlar Sənədlərlə və vətəndaşların müraciətləri ilə iş şöbəsi tərəfindən təhlil edilərək Rayon İcra Hakimiyyətinin başçısına təqdim olunmuşdur. Məsələlərin əksəriyyəti müsbət həllini tapmışdır.

Rayon İcra Hakimiyyəti başçısı aparatında 2011-ci ilə dair bütün sənədlər müvafiq komissiya tərəfindən ekspertizadan keçirilmiş, onların siyahısı tərtib olunmuş, daimi saxlanılması nəzərdə tutulan sənədlər Dövlət Arxivinə təhvil verilmiş, əməli əhəmiyyətini itirmiş sənədlər isə yandırılaraq məhv edilmişdir.

Azərbaycan Respublikasının Prezidenti cənab İlham Əliyevin tapşırığına əsasən Korrupsiyaya qarşı Mübarizə üzrə Komissiyanın 2016-cı il dekabr ayının 27-də geniş müşavirəsi keçirilmiş və Nizami rayonunun da ünvanına iradlar səsləndirilmişdir. Bununla bağlı rayon ərazisində fəaliyyət göstərən idarə, müəssisə və təşkilat rəhbərlərinin iştirakı ilə 04 fevral 2017-ci il tarixində Rayon İcra Hakimiyyətində müşavirə keçirilmiş, mövcud vəziyyət geniş təhlil olunmuş, onlara ciddi xəbərdarlıq edilmiş və lazımı tapşırıqlar verilmişdir.

Aidiyyəti idarə, müəssisə və təşkilat rəhbərlərinə büdcə vəsaitindən səmərəli və təyinatı üzrə xərclənməsinə nəzarətin gücləndirilməsi, dövlət vəsaitindən sui-istifadə, hüquqpozmalara şərait yaradan digər halların qarşısının alınmasına xüsusi diqqət yetirilməsi tapşırılmışdır.

Təlim-tərbiyə və səhiyyə müəssisələrinin rəhbərlərinə işlərində neqativ halların, mövcud nöqsanların qətiyyətlə və tezliklə aradan qaldırılması barədə ciddi tapşırıqlar verilmişdir.

Həmin müşavirədə xüsusi olaraq vurğulanmışdır ki, maraqlar toqquşmasının qarşısının alınması, kadrların düzgün seçilib yerləşdirilməsi, işə qəbul edilən şəxslərin peşəkarlığı, bilik səviyyəsinin yüksək olması, eyni zamanda dövlət orqanlarında şəffaflıq, kollegiallıq və ictimai nəzarət prinsiplərinə üstünlük verilməsi rəhbər şəxslərin iş metodlarını şərtləndirən əsas meyarlardan sayılmalıdır.

Rəhbər şəxslərin nəzərinə çatdırılmışdır ki, hər bir işçinin fəaliyyəti diqqət mərkəzində saxlanılmalı, vəzifələrin icrası ilə bağlı bir araya sığmayan, dövlət orqanlarının nüfuzunu aşağı sala biləcək hərəkətlərin qarşısı qətiyyətlə alınmalıdır.

Bununla yanaşı, yerlərdə hüquqi maarifləndirmə işinin təşkili, etik davranış və antikorrupsiya mədəniyyətinin artırılması məqsədilə seminarların, treninq və ictimai dinləmələrin keçirilməsinin vacibliyi də vurğulanmışdır.

Korrupsiya və rüşvətxorluğa şərait yaradan halların aradan qaldırılması işi Rayon İcra Hakimiyyətinin daim diqqət mərkəzindədir və bu sahədə müəyyənləşdirilmiş tədbirlərin həyata keçirilməsi bundan sonra da davam etdiriləcəkdir.


2017-ci ildə qarşıya qoyulmuş tapşırıqların icrası istiqamətində rayon üzrə həllini gözləyən bir sıra işlərin yerinə yetirilməsi vacibdir:

· Rayon əhalisinin məşğulluğunun təmin olunması üçün yeni iş yerlərinin yaradılması;

· Rüstəmov küçəsinin Q.Qarayev prospektindən Şərifli küçəsinə qədər olan hissəsində istinad divarlarının tikintisinin başa çatdırılması;

· Məhəllələrin abadlaşdırılmasının davam etdirilməsi;

· 35 girişdən ibarət 5 çoxmənzilli yaşayış binasının əsaslı təmiri;

· “Təbriz” kinoteatrının qarşısındakı parkın təmiri;

· Müxtəlif ünvanlarda olmaqla həmişəyaşıl ağacların əkilməsi;

· Rayon əhalisinin 24 saat içməli su ilə təmin olunması üçün işlərin yekunlaşdırılması;

· İstiliklə təchizatın yaxşılaşdırılması məqsədilə müxtəlif ünvanlarda olmaqla 108 yaşayış binasının aşağıpaylayıcı və məhəllədaxili istilik xətlərinin dəyişdirilməsi;

· Kanalizasiya xidmətinin yaxşılaşdırılması məqsədilə ayrı-ayrı ünvanlarda müxtəlif diametrli kanalizasiya xətlərinin dəyişdirilməsi;
· Keşlə qəsəbəsi N.Abdullayev küçəsində intensiv yağışlar zamanı subasmanın qarşısının alınması üçün həmin ərazilərdə yeni kanalizasiya xəttinin çəkilməsi.

